 ҚАЗАҚ ТІЛІНІҢ СЕМАНТИКАСЫ
 Сөздің мағынасы толық айқындалып, тыңдаушыға түсінікті болу үшін, ең маңызды жайт – сөз мәнінің дұрыс айтылуы, толық ұғынылуы болса керек. Сөз-таңбаның екі жағы бар екені аян: оның дыбыстық көрінісі және мағыналық сипаты. Бұл екеуін бір-бірінен бөліп қарауға болмайды. Дей тұрғанмен, күні бүгінге дейін қазақ тіл білімінде сөздің формальдық сипаты тереңдей зерттелгенімен, мағыналық сипатына назар аударылмағаны жасырын емес. 

Қазақ тілінің семантикалық жүйесі күні бүгінге дейін жеке пән ретінде оқытылған емес. Оның өзіндік себептері болды. Ұсынылып отырған типтік бағдарлама филология факультетіндегі бес жылдық оқу жоспарына байланысты жасалған.  

Типтік бағдарламада семантика ілімінің негізгі ғылыми-теориялық жүйесі талданып беріледі және қазақ тілінің деректері негізінде сөз мағынасын талдау, ашу ұсынылады. 
Семантика тіл білімінің барлық салаларымен тығыз бірлікте қаралатынын дәлелдеп жату артық. Тіл – кешенді жүйе. Тілдің өзі, түптеп келгенде, ойды жеткізудің құралы. Ал саналы ойды нақты таңбамен бейнелегенде, оның мағынасы айқын көрініс береді. Сөз – ойдың таңбалық бейнесі. Сөз мағынаға ие болмаса, өзінің қасиетін жоғалтады. Сөздің мағынасы таңбалар арқылы бейнеленеді. Сөз – лексикалық, грамматикалық мағынаға ие болады. әртүрлі тәсілдермен жаңа туынды атау жасалады. Сөз – сөйлемде өзінің ерекше мағынасында жұмсалады. Сөз мәтін ішінде қолданыс тауып, ойды жеткізудің құралына айналады. Яғни кешенді жүйенің негізгі салалары ретінде тіл білімінің барлық салалары бір-бірімен тығыз бірлікте зерделенеді.

Семантика гнесеологиялық, онтологиялық аспектіден зерттеле алады. Сөздің терең мағыналық құрылымының қалыптасуының онтологиялық негізі бар, адамзаттық ізі бар. Сөз мағынасы генетика-семантикалық ілім арқылы анықталуы қажет.      

“Мағына” түсінігі ауқымды әрі кең. Сондықтан оны әртүрлі бағытта зерттеуге болады. Тілдегі барлық бірліктердің өзіндік мағынасы бар. Ең кіші тілдік бөлшек саналатын дыбыстардың да тарихи тұрғыдан зерделегенде, өзіндік мағынасы болғанын айқындауға болады. Қазіргі тілімізде қолданылып жүрген морфемалар мен сөздердің, сөз тіркестері мен сөйлемнің әрқайсысының өзіндік терең мағыналық құрылымы бар.


Сөздің терең мағыналық құрылымын анықтау туралы ғылыми ой ХІХ ғасырда ғана айтыла бастағанымен, сөздің ұғыммен байланысы, зат пен ұғымның арасындағы байланыс туралы түсінік антикалық кезеңнен-ақ философ-ғалымдардың назарын аударған-ды. 


Кез келген тілдегі сөз семантикасын айқындау – күрделі іс. Өйткені сөз мағынасының құрылымын құрайтын көптеген майда мағыналық бөлшектер болады. Жалпы тіл білімінде сөздің мағыналық бөлшектерін шартты түрде макрожүйелі сыңарлар және микрожүйелі сыңарлар деп бөлу үрдісі бар. Біз де осы дәстүрді бөліністі сақтай отырып, қазақ тіліндегі сөз мағыналарының мағыналық бөліну жүйесін талдаймыз. 


Сөз семантикасының макрожүйелі сыңарларына заттық мағына (денотаттық), ұғымдық мағына (сигнификатттық) және сезімдік (коннатациялық) мағына жатады.


Сөз – тілдің негізгі бірлігі. Сөздің осы табиғатының өзі тілдік жүйелілікті аңғартса керек. Яғни сөзсіз дыбыстың мәні анықтала алмайды, сөз тіркесі сөзден құралады, сөз болмаса, ой мен пікір жеткізілмейді. Демек, сөз ұғымды таңбалаушы лексикалық бірлік қана емес, ол дыбыстың мағыналық жағынан көрінер тұсы, сөйлеудегі негізгі ой жеткізуші қатынас құралы. Сөз – тілдің ең негізгі таңбалық бірлігі. 

Сөз мағынасының құрамында экстролингвистикалық және интерлингвистикалық элементтер болады. 

“Қазақ тілінің семантикасы” пәнінің негізгі зерттеу нысаны – тілдік бірліктердің мағыналық жүйесінің құрылымы, өзіндік ерекшеліктері.  

“Қазақ тілінің семантикасы” пәнінің мақсаты – сөздің мағыналық құрылымын “формадан мазмұнға принципі” негізінде оқыту. 

Міндеттері: 

· семантиканың негізгі теориялық ұғымдарын меңгеру;

· лексикалық мағына, грамматикалық мағына, сөзжасамдық мағынаның бір-бірінен айырмашылығы мен ұқсастығын аңғару;

· сөздің терең мағыналық құрылымын анықтай білу;

· семантикалық үшбұрыш теориясын меңгеру;

· Сөз мағынасының макрожүйесін құрайтын бөлшектері мен микрожүйесін құрайтын мағыналық бөлшектерді анықтау;

· Сөз семантикасының жүйелілігін көрсету;

· парадигматикалық және синтагматикалық қатынасты талдай білу;

· семантикалық өріс теориясын меңгеру;

· сөз мағынасының когнитивтік негізін саралай білу.

“Қазақ тілінің семантикасы“ пәнінің өзге пәндермен байланысы: 

Тіл – жүйелі құбылыс. Әлем бейнесінің бүкіл көрінісі мен қоғамдық сана қалыптастырған ұғымдарды бейнелейтін адамзаттық тіл – танымдық феномен. Тілдің негізгі қызметі – қарым-қатынас құралы болу; тарихи жад қалыптастыру. Тіл - ұлттық болмыс пен санадағы дәстүрді сақтаушы негізгі таңбалық жүйе.  Коммуникативтік әрекет ұлттық мәдениеттің құрамды бөлігінің бірі болып қана қоймайды, бүкіл мәдениет пен танымның негізгі тұғыры саналады. Мәдениет тілдік таңба арқылы жүйеленіп, таңбаланып, адамдар арасындағы маңызға ие бола алады. 

Демек, сөз мағынасын, мәнін зерттейтін семантика пәні философиямен, мәдениеттанумен, когнитивті психологиямен, логикамен тығыз бірлікте қарастырылады.

Студенттердің біліктілігіне қойылатын талаптар. “Қазақ тілінің семантикасы” пәні студенттерге  қазақ сөзінің ішкі мағыналық құрылымын зерделеп, оны семалық жіктерге бөлуді, сөздің ішкі мағыналық иірімдерін түсініп, олардың анықталу шегін бағамдауды үйретеді. Жоғары білімді маман ретінде студент сөздің сыртқы тұлғасын, грамматикалық құрылымын талдап қана қоймай, оның семантикалық терең ішкі мағыналық сипатын да тани білуі қажет. Ол үшін лексикалық бірліктің мағыналық құрылымын ішкі семаларға айыра білуі шарт. Сөз мағынасының құрылымдық бөліктеріне талдау – сөздердің сөйлемдегі және контекстегі қолдануымен байланыста қарастырылады. Сөз мағынасына тіл элементі ретінде зерттеу жүргізгенде, сөйлеудің элементі ретінде де талдау жасауға болады. Ал семалар жүйесі арқылы семантикалық өріс ұғымы айқындала алады.  

1.12. Тіл бірліктерінің ішкі құрылымдық мағынасы. Тілдік семантика мен бейнелік семантика. Сөз мағынасының тақырыптық және семантикалық топтары. Негізгі ерекшеліктері мен айырмашылықтары. Олардың бөлінісіндегі табиғи-объективті принцип. ................................................. ..... ................... 2 сағат.

1.13. Лингвистикалық мағынаның берілу жолдары: парадигмалық және синтагмалық мағыналар. Парадигматика мен синтагматиканың жалпы тіл білімі мен түркологияда зерттелуі. Ф. де Соссюр тілдік жүйе туралы. Парадигма мен синтагманың анықтамасы. Семантикалық парадигма. Парадигмалық қатынас. Синонимдес, антонимдес және мәндес мағыналық қатынастар. ............ 2 сағат.   

1.14. Сөз мағынасының қалыптасуындағы парадигмалық мағына мен синтагмалық мағынаның қызметі. Синтагмалық және парадигмалық мағынаның тілдегі өмір сүру сипаты. ..................................... 2 сағат.   

1.15. Сөздердің мағына бөлшектері құрамындағы парадигма мен тіл элементтері арасындағы парадигмалық қатынас арасындағы байланыс. Синтагмалық байланыстың халықтық тілдік дәстүрмен арақатынасы. Синтагмалық байланыстағы валенттілік мәселесі.................. ............... 2 сағат.   
2. ЛАБОРАТОРИЯЛЫҚ САБАҚТАР
2.1. “Қазақ тілі семантикасы” пәні, маңызы, сөз табиғатын танудағы мәні, өзге пәндермен байланысы, зерттелуі. ..................................................... 2 сағат.   
Қазақ тілі семантикасы пәнінің мақсаты мен міндеті, өзге пәндермен байланысы, сабақтастығы, семантиканың сөздің мағынасын танудағы мәні мен маңызы, қазақ тіл білімінде, түркі тіл білімінде, жалпы тіл біліміндегі зерттелуі айтылады.  

2.2. Семантика термині туралы. Сема мен семема ............................... 2 сағат.   
Семантика термині, анықтамасы. Семантиканың зерттелуіндегі басты бағыттар. Сема, семема туралы түсінік. Семантика туралы ғалымдардың ғылыми көзқарастары.  

2.3. Мағына түрлері: лексикалық мағына, грамматикалық мағына және сөзжасамдық мағына. ..................................................... 2 сағат. 
Мағына – семантиканың негізгі зерттеу нысаны. Лексикалық мағына, грамматикалық мағынаға, сөзжасамдық мағынаға жеке-жеке түсінік беру. Олардың бір-бірінен айырмашылығы мен ұқсастығы. Сөз мағынасын айырудағы семалық бөлшектердің маңызы туралы,  
2.4. Лексикалық мағынаның құрылымы. ..................................................... 2 сағат.  
Сөздің лексикалық мағынасы туралы. Сөз мағынасының негізгі және ауыспалы мағынасы. Окказиональды және контекстік мағыналар. Фразеологиялық мағыналар мен теңеулер, олардың мағыналық өзгерісі, ауыспалы мағынаның қалыптасуының абстрактылы ойлаумен байланысы.  

2.5. Макрожүйедегі мағыналық құрылым. ............................... ...... 2 сағат.  
Сөз мағынасының макрожүйесі мен микрожүйесі. Макрожүйедегі мағыналық құрылым. Денотаттық, сигнификаттық, коннатациялық мағыналар. Оларға жеке-жеке түсінік беру, анықтамасы. Қазақ тіл біліміндегі зерттелуі. Макрожүйе туралы М.Оразовтың пікірі. 

2.6. Микрожүйедегі мағыналық құрылым. ..................................................... 2 сағат.
Микрожүйедегі мағыналық құрылым.  Оларға жеке-жеке түсінік беру, анықтамасы. Қазақ тіл біліміндегі зерттелуі. Микрожүйе туралы М.Оразовтың, Б.Қалиевтің пікірлері. Архисема, өзексема, арнайы сема, ортақ сема, негізгі семаларға анықтама беру. 

2.7. Тілдегі таңба теориясы туралы. ..................................................... 2 сағат. 
Жалпы тіл біліміндегі таңба теориясына шолу. Ф.де Соссюр еңбегіндегі таңба теориясын талдау. Ондағы семантикалық жүйеге берілетін анықтаманы зерделеу. Зат-ұғым-атау үштігі туралы тұжырым. Атаудың қойылуындағы мағынаның ролі мен маңызы. Тыңдаушы мен айтушының арасындағы қарым-қатынас пен түсіністік туралы.
2.8.Семантикалық үшбұрыш туралы теориялар.  ........... 2 сағат. 
Семантикалық үшбұрыш туралы ғылыми пікірлдер. Аллендроф, Сепир, Уорф зерттеулері туралы. Семантикалық үшбұрышқа нақты тілдік деректер келтіру арқылы теорияны түсіну, зерделеу.   
2.9. Денотаттық (заттық) мағына. ..................................................... 2 сағат.   
Тіл біліміндегі денотаттық мағынаға берілген анықтамалар мен зерттелуіне шолу жасау. Денотаттық мағынаға тілдік деректер арқылы талдау жасау. Денотат пен денотаттық мағына, зат пен ұғым арасындағы байланысты түсіндіру. Идеальды денотат пен оның негізгі белгілері туралы.  
2.10. Сигнификаттық (ұғымдық) мағына. ..................................................... 2 сағат.  

Тіл біліміндегі сигинификаттық мағына мен оған берілген анықтамаларға шолу жасау. Сигнификаттық мағынаға тілдік деректер негізінде талдау жасау. Сигнификат пен сигнификаттық мағына, зат пен ұғым, ой мен ұғым арасындағы байлавнысты түсіндіру. Сигнификаттық мағынаның сөз таптарының мағыналарына қатысын саралау.   
2.11. Коннатациялық (сезімдік) мағына. ..................................................... 2 сағат.  
Тіл біліміндегі коннатациялық мағынаға берілген анықтамалар мен түсініктерге, зерттелуіне шолу жасау. Коннатация мен коннатациялық мағына туралы. Ойдың бейнесі, сезім мен эмоция туралы. Сөздің бағалауыштық қасиеті туралы. Коннатациялық мағынаның сөйлеудегі көрінісі.  
2.12. Ф. де Соссюр тілдік жүйе туралы.   ..................................................... 2 сағат.   
Ф.де Соссюрдің “Труды по языкознанию” (1977. француз тілінен аударған, түсініктемесін берген А.А. Холодович) атты зерттеуі бойынша “Курс общей лингвистики” деген еңбегінбегі басиы иеорияларды талдауға ұмтылыс жасау. “Тілдің ішкі және сыртқы элементтері”  мен “Жалпы принциптер”  деп аталатын бөлімдерін талдау, зерделеу.  

2.13. В.А. Звегинцев – семантика теориясы туралы.................................. 2 сағат. Звегинцевтің Семасиология. (М., 1957.) атты еңбегінің негізінде оның негізгі ғылыми көзқарастарымен танысу. Семасиологиялық ерекше терминдерін зерделеу.  
2.14. О.С.Ахманова – семантика теориясы туралы. .................................. 2 сағат.  
 Словарь лингвистических терминов. Атты сөздігінің негізінде семантика, сема, семема. Семаның түрлеріне берілген анықтамалармен танысып, олардың байыбына жету. Түсіну. 
2.15. Ю. Д.Апресян – семантика теориясы туралы. .................................. 2 сағат.   Лексическая семантика атты монографиясының негізінде ғалымның ғылыми көзқарастарымен танысу. Лексикалық семантика, синонимия, көпмағыналық туралы ғылыми тұжырымдарын білу. 
2.16. Н.Я. Марр – сөз семантикасы туралы. .................................. 2 сағат.   
Марр еңбектерімен танысу. Ғалымның төрт таған теориясының негізгі мәнімен, критериилерімен танысу. Марр еңбектерінің семантика ғылымын Соотношение субъективных и объективных факторов в языке.дағы маңызы. Марр мектебі туралы шолу. 

2.17. Г.В.Колшанский – семантика теориясы туралы. ......................... 2 сағат.   
Соотношение субъективных и объективных факторов в языке. Деген еңбегімен танысып, оның семантикалық теорияны жасаудағы маңызын түсіну. Тілдегі объективтілілік пен субъективтіліктің мәнін зерделеуге ұмтылу. 

2.18. Л.А.Новиков – семантика теориясы туралы. .................................. 2 сағат.  
 Семантика русского слова деген еңбегі арөқылы семантиканың негізгі заңдарыменг, теориясымен, ғалымның жеке ғылыми көзқарастарымен таны болу. 
2.19. А.И.Смирницкий - семантика теориясы туралы. ......................... 2 сағат.   
Ғалымның еңбектеріндегі семантика туралы тұжырымдарымен танысу. Оның мектебі, шәкірттері туралы білу. 

2.20. Қазақ ғалымдары – семантика теориясы туралы. ....................... 2 сағат. 
Қазақ тіл біліміндегі семантика теориясының қалыптаса бастауы туралы. Әртүрлі ғылыми зерттеулерде кездесетін мағыналық туралы. Қ.Жұбанов, К.Аханов, С.Аманжолов, С.Кеңесбаев сөз мағынасы туралы.    
2.21. М.Оразов, Е.З. Қажыбеков – семантика теориясы туралы................ 2 сағат. 
Семантика теориясының теория ретінде қалыптасуындағы М.Оразов пен Е. Қажыбековтың ролі. Зерттеу жұмыстарын талдау.     
2.22.  Парадигмалық мағына. .................................. 2 сағат.   
Сөздегі парадигмалық қатар, туынды сөздердің парадигмалық қатары. Парадигмалық мағына. Тіл жүйелілігін сақтаудағы маңызы. Парадигмалық мағына туралы ғалымдардың жасаған тұжырымдарына шолу жасап, теориялық қорытынды жасауға ұмтылу.
2.23. Синтагмалық мағына. .................................. 2 сағат.   
Сөздегі  синтагмалық қатар, туынды сөздердің синтагмалы қатары. Синтагмалық мағына. Тіл жүйелілігін сақтаудағы маңызы. Синтагмалық  мағына туралы ғалымдардың жасаған тұжырымдарына шолу жасап, теориялық қорытынды жасауға ұмтылу.

2.24. Тіл бөлшектерінің ішкі мағыналық құрылымы. .................................. 2 сағат. 
Кез келген тіл бөлшегінде мағына болуы. Грамматикалық тұлғаның мағынасы, сөздің ленксикалық мағынасы, туынды сөздің сөзжасамдық мағынасы, тұрақты тіркестер мағынасы, сөйлемнің, дискустың мәні туралы. 

2.25. Сөз семантикасының уәжділігі. .................................. 2 сағат.  
Сөз семантикасының қалыптасуы мен мәні уәжділікпен тығыз байланысты. Уәжділік бар жерде ғана сөз семантикасы дұрыс қалыпты жағдайда қалыптасып, тыңдаушыға түсінікті бола алады.  
2.26. Сөздің мағыналық бірліктері мен тұлғаларының арасындағы парадигмалық қатынас. С.Д.Кацнельсон – семантика теориясы туралы. .................................. 2 сағат.   
Сөздің мағыналық бірліктері. Парадигмалық қатынас туралы. Кацнельсонның еңбегіне талдау жасау. 

2.27. Сөздің мағыналық бірліктері мен тұлғаларының арасындағы  синтагмалық қатынас.. 2 сағат.  
Сөздің мағыналық бірліктерінің арасында болатын синтагмалық қатынас. Тұлғалар арасындағы синтагмалық қатынасқа нақты тілдік деректер арқылы талдау жасау.

2.28. Сөз мағынасын валенттілік теориясы арқылы танудың жолдары.  2 сағат.
Валентттілік теориясы туралы. Ішкі және сыртқы валенттілік туралы. Валенттіліктің семантика теориясына қатысы. Байланысы. Сөз мағынасын бағалаудағы валенттліктің маңызы туралы.    

5. АРАЛЫҚ БАҚЫЛАУ ТАҚЫРЫПТАРЫ
1. Жалпы тіл біліміндегі қалыптасқан семантикалық теорияларға талдау.

2. Орыс тіл біліміндегі негізгі семантикалық теорияларға талдау.

3. Атау – семантиканың негізгі зерттеу нысаны.

4. Сөздің мағыналық құрылымына талдау.

5. Сөздерді семантикалық өріс негізінде жүйелеу.

6. Парадигматика мен синтагматикалық теорияларға талдау жасау.

7. Семантикалық үшбұрыш туралы ілімге талдау.

8. Қазақ тіл біліміндегі семантикалық ілімнің зерттелуі. 
9. Сөздердің семантикалық топтары.

10. Сөздердің тақырыптық топтары.
6. Студенттердің өзіндік жұмысы

1. Апресян Ю.Д семантика теориясы туралы.
2. Васильев Л.М.  семантика теориясы туралы

6. Оразов М.О.  семантика теориясы туралы

7. Ф.де Соссюр. семантика теориясы туралы

8. Семантика – сөз мағынасы туралы ілім.

9. Тіл бірліктерінің ішкі мағыналық құрылымы
10. Семантикалық өріс.

11. Компоненттік талдау негізінде сөз мағыналарын саралау.

12. Денотаттық мағына.

13. Сигнификаттық мағына.

14. Коннотациялық мағына. 
15. Семантиканың қазақ тіл білімнідегі зерттелуі.
 7. ЕМТИХАН СҰРАҚТАРЫ 
1. Семантика – сөз мағынасы туралы ілім.

13. Сөз бен мағынаның арақатынасы.

14. Ұғым мен мағынаның арақатынасы.

15. Сөз бен ұғымның арақатынасы.

16. Сөздің лексикалық мағынасы туралы.

17. Грамматикалық мағына туралы.

